
Къэбэрдей-Балъкъэрым къыщызэIуа-
хащ «Гипсолит» заводышхуэ. Ар и пIэ 
иуващ нэхъапэIуэкIэ ди щIыналъэм щы-
лэжьа, 2018 гъэм къызэтеувыIауэ щыта 
«Къэббалъкъгипс» IуэхущIапIэм. Iэна -
тIэм иIэ социальнэ мыхьэнэмрэ абы и 
лъэ ныкъуэкIэ КIуэкIуэ Казбек ищIа уна-
фэхэмрэ къалъытэри, заводым иIауэ 
щыта экономикэ лъэщагъыр зэфIагъэу-
вэжащ. 

2019 гъэ лъандэрэ а Iуэхугъуэхэм хэхауэ 
елэжьащ КъБР-м и Правительствэм и нэIэм 
щIэт лэжьакIуэ гуп щхьэхуэ. Абы хэтхэм 
зэфIаха лэжьыгъэхэм къарикIуащ «ЭКО- 
Золотопродукт» урысей компание лъэры-
зехьэр гипс щащI заводыр зэгъэпэ щы-
жыным ехьэлIа проектым мылъку хилъхьэ-
ну хьэзыру къызэрыувар. Абы ипкъ иткIэ 
 заводым щекIуэкIащ инженер, технологие, 
транспорт оборудованэхэм, техникэ хэхам я 
къэгъэщIэрэщIэжыным хуэгъэпса лэжьы-
гъэшхуэхэр. Мы зэманым абы щолажьэ 
 IэнатIэ щызыгъуэтыфыну цIыху 228-м ящы-
щу 175-рэ. 

IуэхущIапIэщIэр лажьэу щрагъажьэм хэ-
тащ КъБР-м и Iэтащхьэ КIуэкIуэ Казбекрэ 
заводым и унафэщI Акберов Айдаррэ. А 
Iуэхум къыхузэрагъэпэща  гуфIэгъуэ дауэ-
дапщэм кърихьэлIащ КъБР-м и Правитель-
ствэм и УнафэщI Мусуков Алий, КъБР-м 
про мыш ленностымкIэ, энергетикэмрэ 
 сатумкIэ и министр Ахъуэбэч Щамил, 

 Iуащхьэмахуэ районым и администрацэм      
и Iэтащхьэ Соттаев Къурмэн, IуэхущIапIэм 
и къызэгъэпэщакIуэ, «ЭКО-Золопродукт»-м 
и унафэщI Исмайылов Фархад, нэгъуэщI-
хэри. 

КIуэкIуэ Казбек фIыщIэ яхуищIащ заво-
дыр къызэIухыжыным мылъку хэзылъхьа 
хьэрычэтыщIэхэм, лэжьыгъэхэм жыджэру 
зэрыхэтам папщIэ. «Фи гум фIы къытхуилъу 
фыкъэкIуащ, лэжьыгъэ купщIафIэ зэфIэ-
фхащ, IуэхущIапIэр лажьэу футIыпщащ. 
Къэбэрдей-Балъкъэр Республикэм и деж-
кIэ а Iуэхугъуэм мыхьэнэшхуэ иIэщ - лэжьа-
пIэ IэнатIэщIэхэр къызэIуха хъуащ, Iуащ-
хьэмахуэ щIыналъэми зеужь. Си гуапэщ 
IуэхущIапIэщIэм ехъулIэныгъэфIхэр зыIэ-
ригъэхьэну, зиужьыну, зиузэщIыну», - жи-
Iащ Iэтащхьэм. 

Фигу къэдгъэкIыжынщи, IуэхущIапIэм 
 зиужьыным лъабжьэ хуэхъуащ километр 
25-рэ хуэдизкIэ Тырныауз къалэм пэжыжьэ 
Бедыкъ щIыпIэм къыщагъуэта сэху мы вэ-
хэр. КъэхутакIуэхэм зэрыжаIэмкIэ, абдеж 
щыIэщ тонн мелуан 21-м нэс апхуэдэ щIы-
уэпс хъугъуэфIыгъуэ. Заводым и лъэ-
щагъым Iэмал къитынущ гипскIэ ди 
 республикэри, нэгъуэщI щIыналъэхэри къы-
зэ ригъэпэщыну. Апхуэдэ промышленнэ 
IуэхущIапIэ абрагъуэ КъБР-м къызэ ры-
щызэIуахам ди щIыналъэм и мылъкум 
 хигъэхъуэнущ, апхуэдэуи Iуащхьэмахуэ 
 районым и социально-экономикэ IэнатIэм 
хэпщIыкIыу зригъэужьынущ.

Тырныауз къалэм мы зэманым 
щызэрагъэпэщыж республикэм и 
щэнхабзэ IуэхущIапIэхэм я нэхъ ин-
хэм халъытэ, Кулиев Къайсын и цIэр 
зезыхьэ щэнхабзэмкIэ уардэунэр. 
«Къуажэ щIыпIэхэм зэпэщу зегъэу-
жьын» къэрал программэм ипкъ  
 иткIэ ягъэзащIэ а лэжьыгъэхэр. 
 КъБР-м и Iэтащхьэм и жэрдэмкIэ 
уардэунэр а программэм хагъэхьауэ 
щытащ, тырныауздэсхэм абы 
лъэIукIэ зыкъыхуагъэза нэужь. 

А ЛЭЖЬЫГЪЭХЭР зэрырагъэкIуэкI 
проектым къыщыгъэлъэгъуа Iуэху-
гъуэхэм ящыщщ унэшхуэм и инженер 
коммуникацэхэр хъуэжыныр, унащ-
хьэр, бжэхэмрэ щхьэгъубжэхэмрэ щIэ-
кIэ хъуэжыныр, унэ щIыбыр зехьэныр, 
унэлъащIэщIэрэ техникэкIэ къызэ-
гъэпэщыныр, къедза щIыпIэр зыхуей 
хуэгъэзэныр. А лэжьыгъэ псори зэ-
фIэкIыну хуагъэфащэ дызэрыт 
илъэсым и кIэм. 

Уардэунэр 1968 гъэм яухуауэ щы -
тащ. Проект хьэлэмэтыр зи тегъэщIа-

пIэу ящIа унэм и кIуэцIым тхып-
хъэщIыпхъэ хьэлэмэту зэхэгъэува 
плIанэпэ дахэхэр иIэщи, ахэр къа-
гъэнэнущ, къагъэщIэрэщIэжынурэ. 
Iуэху щIапIэм екIуалIэу щытащ Тыр-
ныауз дэта вольфрам-молибден ком-
бинатым щылажьэ щIалэгъуалэр. Абы 
къыщызэгъэпэщауэ щыта гупжьейхэм 
я зэфIэкIхэм щыхагъахъуэрт лэ жьа-
кIуэбэм я бынхэм. Уардэунэм щы-
лажьэу щыта творческэ гупхэр жы-
джэру хэтащ къэралпсо щэнхабзэ зэ-
пеуэхэм, ехъулIэныгъэфIхэр къыща-
хьу. 

Мы зэманми уардэунэм щолажьэ 
гупжьей зэмылIэужьыгъуэхэр, музейр, 
кинотеатрыр. Ар 2016 гъэм къызэIуа-
хауэ щытащ, Москва КиномкIэ и фон-
дыр къадэIэпыкъуу. 

КIуэкIуэ Казбек зэрыжиIамкIэ, 
ЩэнхабзэмкIэ уардэунэр зэрагъэпэ-
щыж мэ, абы тырныауздэсхэм къа-
хузэIуихынущ лъэпкъ хабзэр хъу-
мэнымкIэ, иджырей творческэ унэ-
тIыныгъэхэм зегъэужьынымкIэ Iэма-
лыфIхэр. 

Къэбэрдей-Балъкъэрым и Къэралы -
гъуэм и махуэр щагъэлъапIэм ирихьэлIэу 
Налшык и ипподромым шы гъажэ ще кIуэ-
кIащ. Абы кърихьэлIахэр еплъащ жьы 
ящIэту, псынщIэу шы къагъэжахэм, ахэр 
 текIуэныгъэм ерыщу зэ ры щIэбэнам. 

ШЫГЪАЖЭМ хэта, ныбжькIэ зэхуэмыдэ 
адыгэш къабзэхэм я зэфIэкIхэр кърагъэлъэ-
гъуащ шууейхэм. Ахэр зэпеуащ республикэм 
и махуэ лъапIэм ирихьэлIэу къызэгъэпэ-
щакIуэхэм ягъэува саугъэт зэмылIэужьы-
гъуэхэм щхьэкIэ. Абыхэм яхэтащ Къэбэр-
дей-Балъкъэрым и Парламентыр илъэс 30 зэ-
рырикъум теухуа саугъэтыр. Ар къэхьыным 
щызэпеуа шыхэм километр 1600-рэ зи кIы-
хьагъ гъуэгуанэр къызэпачащ. Абы щыте-
кIуащ «Биг Брайт» шыр. ХакIуэр зейр Бухтоя-
ров Валентинщ, мастер-тренерыр Кантаку -
зин Максутщ, шыр къэзыгъэжар шыгъажэм-
кIэ дунейпсо класс зиIэ мастер-жокей 
Иванский Александрщ.

Къэбэрдей-Балъкъэрым и Парламен тым 
и УнафэщI Егоровэ Татьянэ шыгъажэм 
 щытекIуахэм ехъуэхъуащ икIи япэ увыпIэр 
къэ зыхьам иритащ республикэм и хабзэ-
убзыху IэнатIэм игъэува саугъэт щхьэ-            
хуэр.

КъБР-м и Парламентым и депутатхэм 

 къабгъэдэкIыу спикерым къызэхуэсахэм за-
хуи гъэ защ:

- Нобэ махуэ гъуэзэджэщ - Республикэм и 
махуэщ, абы теухуауэ си псэм къыбгъэдэкIыу 
сынывохъуэхъу ди щIыналъэм щыпсэухэм, 
КъБР-м и хьэщIэхэм. Дэ фIыуэ долъагъу и 
 дахагъкIэ зыхуэбгъадэ хъун щымыIэ, зи хаб-
зэ, зи тхыдэ зиIэж ди республикэр. 

Ижь-ижьыж лъандэрэ Кавказым шыр фIыуэ 
щалъагъу, уеблэмэ, илъэс куэд хъуауэ къыд-
дэгъуэгурыкIуэу шым зэрыхущыт хабзэ ди-
Iэжщ. Гухэхъуэщ ар тщымыгъупщэу республи-
кэм и махуэ лъапIэхэм, гуфIэгъуэхэм деж 
 шыгъажэхэр зэрыщекIуэкIыр. ТIуащIэу ди 
 гуапэщ нобэ къызэдэжа шыхэр респуб ликэм и 
Парламентыр илъэс 30 зэрырикъум щхьэкIэ 
ягъэува саугъэтым зэрыщIэбэнар. Нобэ ду-
нейм и щытыкIэм тIэкIу зэрызи хъуэжам 
щхьэкIэ къэмынэу, шыгъажэр удэ зыхьэхыу, 
гъэщIэгъуэну екIуэкIащ. Си гум къыбгъэдэкIыу 
сынывохъуэхъу текIуэныгъэр къэ зыхьахэм: 
ехъулIэныгъэхэр дяпэкIи фи Iэну, шыгъажэхэм 
иджыри куэдрэ фыщытекIуэну, мыдрейуэ, ди 
республикэм щып сэухэм - мамырыгъэ, гуфIэ-
гъуэ яIэну, ефIэ кIуэну! 

Шыгъажэр шым дихьэххэм гукъинэж 
 ящыхъуащ. Апхуэдэуи ар я уэрэд дахэхэмкIэ 
яIэтащ Къэбэрдей-Балъкъэрым и артист 
цIэрыIуэхэм. 

«Кубок Эльбруса» 2023» 
зыфIаща, Шы къэгъэжэ-
нымкIэ XVIII дунейпсо зэ-
хьэ зэхуэ фокIадэм и 9-м 
щекIуэкIащ Налшык дэт ип-
подромым, республикэм 
ща гъэлъапIэ Къэралыгъуэм 
и махуэм ирихьэлIэу. Абы 
щыIащ КъБР-м и Iэтащ хьэ 
КIуэкIуэ Казбек. 

ШЫГЪАЖЭМ и програм-
мэр зэхэтащ кIыхьагъ зэхуэ-
мыдэ зиIэ Iыхьибгъуу, метр 
1200-м щегъэжьауэ 2800-м 
нэс я кIыхьагъыу. Къэбэр-
дей-Балъкъэрым къыщагъэ-
хъуа, зи ныбжьыр илъэсищ 
ирикъуа инджылызышхэмрэ 
абыхэм нэхърэ нэхъыжьхэм-
рэ КъБР-м и Iэтащхьэм и цIэ-
кIэ ягъэува саугъэтым папщIэ 
зэпеуахэщ. ТекIуахэм я ты-
гъэхэр КIуэкIуэ Казбек яри-
тащ. 

Зэхьэзэхуэм хэтахэм ще-
хъуэхъум, КъБР-м и Iэтащ-
хьэм жиIащ: «Мы махуэ-
шхуэм уасэ зимыIэ тыгъэ 

Къэралыгъуэм и махуэм ехьэлIа 
дауэдапщэхэр Къэбэрдей-Балъкъэ-
рым щрагъэкIуэкI. Налшык Iэ тауэ 
къыщызэIуахащ Искож хьэб лэм хы-
хьэ, Ашуровым и цIэр зе зыхьэ уэра-
мым тращIыхьа, иджы рей спорт 
лIэужьыгъуитхум зы щыхуагъэсэну 
унэшхуэр. Ар яу хуащ «Спортыр гъа-
щIэм и мардэщ» къэрал проек-
тымрэ «Демографие» лъэпкъ про-
ектымрэ япкъ иткIэ. Ухуэныгъэм 
текIуэда сом мелуан 358-р респуб-
ликэм къыIэрыхьащ федеральнэ 
мылъкум къыхэкIыу. 

СПОРТКОМПЛЕКСЫР къыщызэIуа-
хым, Къэбэрдей-Балъкъэрым и 
 Iэ тащ хьэм жиIащ: «Мы псори къы -
зэрыдэхъулIэр ди Президентым къы-
хилъхьа лъэпкъ проектхэм я 
 фIы гъэщ. ГъащIэр езыгъэфIакIуэ зэ-
хъуэ кIыныгъэ псори къыдокIуэ ди 
къэралым щекIуэкI а IуэхуфIхэм. 
Абыхэм дащIелIалIэр къытщIэхъуэ 
щIэблэм псэукIэ екIу яIэн папщIэщ. 
Дэ псори Къэбэрдей-Балъкъэрым 
ды къыщыхъуащ. ДощIэж нэхъапэм 
унэ къыщалъыхъуэкIэ, «Искожымрэ 
Александровкэмрэ дыхуейкъым!» 
жаIэу, хъыбарегъащIэхэм къытра-
дзэу зэрыщытар. Нобэ мы хьэблэм 
щыпсэуну яфIэфIу, ар къызэрыхахыр 

Къэбэрдей-Ба лъкъэрым 
къы щы зэIуахащ пхъэщхьэ-
мыщ хьэхэр зыхуей хуэгъэ зэ-
ным хуэгъэпса комплекс. Абы 
зы жэщ-зы махуэм щызэра-
гъэ зэхуэфынущ пхъэ щхьэ мы-
щхьэу тонн  240-м нэс. 

«Каббалкрастениеводство» 
IуэхущIапIэм къыщызэ Iуаха 
комплексым и лэжьэкIэм щы-
гъуазэ зищIащ КIуэкIуэ Казбек. 

Мы мэкъумэш хозяйствэм 
пхъэщхьэмыщхьэхэмрэ хадэ-
хэкI хэмрэ щагъэкI, щахъумэ, 
ерыскъы зэмылIэужьыгъуэхэр 
къы щыхащIыкI, зэхадзыжри, зэ-
ращэнум хуэдэу щагъэхьэзыр. 
Абы хохьэ иджырей пхъэ щхьэ-
мыщхьэ хъумапIэу 8, псори 
зэхэту тонн мин 17, 4-рэ щIэ-
хуэу. 

Iэмал яIэхэм япкъ иткIэ, 
илъэсым и кIыхьагъкIэ гъавэр 
зыхуей щыхуагъэзэфынущ мы 
IуэхущIапIэм. КъинэмыщIауэ, 

мы заводым кърашалIэ хъунущ 
цIыхухэм я уней хадэхэм щыIуа-
хыжахэри. 

IуэхущIапIэм къыщыщIагъэкI 
сабийхэмрэ IэфIыкIэ щащI фаб-
рикэхэмрэ папщIэ пхъэ щхьэ-
мыщхьэпсхэмрэ мыIэрысэ хьэ-
жарэ. Абы и фIыгъэкIэ ахэр 
 хамэ къэралхэм къишын хуей 
хъунукъым, ерыскъым и къаб-
загъми щыхуосакъ. Мы Iуэху-
щIапIэм къыщалэжь ерыскъы-
хэкIхэм я лIэужьыгъуэхэр кIуэ 
пэтми нэхъыбэ щащIыну я му-
радщ. Ар иджырей Iэмэ псы-
мэхэмкIэ зэгъэпэщащ, къыщIи-
гъэкIхэр зы хуей зэрыхуэзамкIэ 
лабораторэхэм жэуап яхь. 

Лэжьыгъэм трагъэкIуадэ 
мылъкур зэрызэрагъэзахуэм и 
фIыгъэкIэ, нэхъыбэ къазэрыху-
щIэгъэкIынур нэрылъагъущ. 
КIуэ кIуэ Казбек гу пым ехъуэ-
хъуащ республикэмрэ цIы ху-
бэмрэ я Iуэху езыгъэ фIэкIуэн 
лэжьыгъэфIхэр къайхъулIэну. 

КIуэкIуэ Казбек Бахъсэн 
щIыналъэм щы щыIам зри-
гъэлъэгъуащ Хьэ тIохъу щы-
къуей къуа жэм Iэпщэм и 
цIэр зезыхьэ и уэрамым 
щекIуэкI зэгъэ пэщы жыны-
гъэ лэжьыгъэ хэр здынэ -
сам. 

КИЛОМЕТРИ 2,6-рэ хъу 
 гъуэгум асфальт тралъхьащ, 
километр 1,6-м уэздыгъэхэр 
щыфIадзащ, гъуэгу зэпры-
кIыпIэхэр ящIащ, гъуэгубгъухэм дамыгъэхэр трагъэуващ. 
Гъуэгум поликлиникэм, къуажэ школитIым, стадионым 
 ухуешэ, абы ипкъ иткIэ, Iэмал имыIэу зэгъэпэщыжын хуейт. 

Зеикъуэ - Туфкарьер - Дыгъэмыхъуэ гъуэгум, Бахъсэн 
псым телъ лъэмыжри зыхуей хуагъэзэжащ. Абы и кIыхьа-
гъыр метр 31-рэ мэхъу, нэхущ, хуитщ, гъуэгу дамыгъэхэр 
тетщ. Лъэмыжым иращIылIа лэжьыгъэр зэфIагъэкIащ 
 «ГъуэгуфI шынагъуэншэхэр» лъэпкъ проектым тету. 

Республикэм и Къэралы-
гъуэм и махуэм теухуа зэхуэс 
Зеикъуэ къуажэм щызэхэ -
тащ. Абы  кърихьэлIащ 
 КъБР-м и  Iэтащхьэ КIуэкIуэ 
Казбек,  КъБР-м и Прави-
тельствэм и УнафэщI Мусуков 
Алий,  КъБР-м транспортымрэ 
гъуэгу хозяйствэмкIэ и ми-
нистр Ды щэкI Аслъэн, Ба-
хъсэн щIы налъэ админист-
рацэм и Iэтащхьэ Балъкъыз 
Артур сымэ. 

КIУЭКIУЭ Казбек къызэхуэса-
хэм ягу къигъэкIыжащ махуэш-
хуэм къежьапIэ хуэхъуар. «Ды-
зыхэпсэукI зэманым Iэмал куэд 
диIэ хъуащ социально-эконо-
микэ зыужьыныгъэр ипэкIэ 
дгъэкIуэтэну, ди лъэпкъ хъу-
гъуэфIыгъуэхэр, анэдэлъхубзэр 
тхъумэну, щэнхабзэм зедгъэу-
жьыну. Егъэджэныгъэ, меди-

«Гипсолит» IуэхущIапIэр къызэIуах

Метр зэбгъузэнатIэ 
миний иубыду

долъагъу, сыт щхьэкIэ жыпIэмэ, объ-
ектыщIэхэр, гъуэгухэр щаухуэ, ин-
фраструктурэм зыщрагъэужь. Къа-
лэми, ди республикэми щытыкIэр 
 щофIакIуэ. Школхэр зыхуей зэрыхуэд-
гъазэри абы щыщщ: мы хьэблэм 
щыщ зы школ етIанэгъэ зэрахьэнухэм 
хиубыдащ, сабий садхэми ди нэIэ 
ятедгъэкIынукъым. Аращи, Искож 
хьэб лэр дяпэкIэ ефIэкIуэнущ. Нобэ 
дыди абы и щыхьэту дыкъэувыфы-
нущ». 

Дауэдапщэм хэтащ КъБР-м и Пра-
вительствэм и УнафэщI Мусуков 
Алий, УФ-м и Федеральнэ зэхуэсым 
ФедерацэмкIэ и Советым КъБР-м 
къыбгъэдэкIыу хэт Ульбашев Мухьэр-
бий, КъБР-м и Парламентым и вице-
спикер Къардэн Мурат, КъБР-м и 
Правительствэм и вице-премьер 
 Хъубий Марат, КъБР-м ухуэныгъэмрэ 
псэупIэ-коммунальнэ хозяйствэмкIэ и 
министр Бэрбэч Алим, щIалэгъуалэ 
IуэхухэмкIэ министр Лу Азэмэт, спор-

тымкIэ министр Хьэсанэ Ислъам, 
 КъБР-м и Парламентым Физическэ 
щэнхабзэмкIэ, спортымрэ туризмэм-
кIэ и комитетым и унафэщI Бэрэгъун 
Арсен, Налшык щIыпIэ администра-
цэм и унафэщI Ахъуэхъу Таймураз 
сымэ, жылагъуэ лэжьакIуэхэр, спор т-
сменхэмрэ абыхэм я гъэсакIуэхэмрэ. 

Спорткомплексым и инагъкIэ метр 
зэбгъузэнатIэу минийм нэс еубыд. 
Спорт лIэужьыгъуитхумкIи зыщагъэ-
сэфын хуэдэу, ар иджырей Iэмэ псы-
мэхэмкIэ зэгъэпэщащ. Зэхьэзэхуэ -
хэм хэтхэм ядэщIхэм папщIэ мыбы 
хэтщ цIыху 242-рэ зыщIэхуэну залыш-
хуэ, къинэмыщIауэ, иджыри залитI 
хэтщ: тренажёрхэр зыщIэтымрэ гим-
настикэм хуэгъэпсамрэ. Абы иджыри 
хохьэ фехтованием зыщебгъэсэфыну 
пэшышхуэр, нэщани 10-у зэщхьэщыкI 
нэщанэуапIэ, метр 50 зи кIыхьагъ 
бассейн, къелъапIэу лъагъуих екIуа-
лIэу, цIыхуи 192-м хуэщIа трибунэ. 

Спорт лIэужьыгъуитхумкIэ зэхьэзэ-

хуэхэм хохьэ шы спортыр, фехтовани-
ер, псым есыныр, къэжыхьыныр, нэ-
щанэ еуэныр. А лъэныкъуэ псомкIи 
дяпэкIэ республикэм спортым зыщи-
ужьынущ, щIалэрэ хъыджэбзу нэ-
хъыбэ Iуэхум дихьэхынущ. 

Къэбэрдей-Балъкъэрым мы Iуэхум 
ехъулIэныгъэфIхэр щиIэу къокIуэкI. 
Налшык дэт шы-спорт комплексым 
иджырей спорт лIэужьыгъуитхум я 
къудамэ къыщызэIуахауэ щытащ 
илъэс 60 ипэкIэ Райдутин Анатолий и 
тренеру. Спорт лIэужьыгъуитхум хэп-
щIауэ щыта ди спортсменхэр 
 РСФСР-ми СССР-ми я гуп къыхэха-
хэм хэту дунейпсо зэхьэзэхуэхэм яшэу 
щытащ. Абыхэм къахэкIащ СССР-м 
спортымкIэ и мастерхэр, дунейпсо 
пщIэ зиIэ спорт IэщIагъэлIхэр. 

Иджыпстурей IуэхукIэ спорт лIэу-
жьыгъуитхум зыщыхуагъасэ респуб-
ликэм олимпийскэ резервымкIэ и 
школым. Абы щыIэ тренерибгъур са-
бий 380-м ядолажьэ. ЩIыналъэ зэ-
пеуэхэм, урысейпсо, дунейпсо зэхьэ-
зэхуэхэм ехъулIэныгъэ къыщахьауэ 
къокIуэж. 

Мы спорт лIэужьыгъуэм щIэгъэ-
къуэнышхуэ хуэхъунущ спорткомп лек-
сыщIэ къызэрызэIуахар. Ар Iэмэ псы-
мэкIэ къызэрагъэпэщмэ, урысейпсо, 
дунейпсо зэхьэзэхуэхэм хэтыну спорт-
сменхэр ягъэхьэзырыфынущ, апхуэ-
дэхэри ди республикэми щрагъэ кIуэ-
кIыфынущ. 

КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

«Iуащхьэмахуэ и кубок-2023»

къытхуи щIащ. Ар щхьэусы-
гъуэ хуэ хъуащ Къэбэрдей-
БалъкъэркIэ зэджэ уна-
гъуэшхуэм ды щыпсэунымрэ 
зыщыдужьы нымрэ. Абы и 
фIыгъэкIэ ди республикэм 
щыпсэу лъэпкъ хэр зау-
зэщIыну хуит хъуащ, ар жы-

лагъуэ-экономикэ, щэнхаб-
зэ, псэкупсэ лъэныкъуэ 
 ирехъу». КIуэкIуэ Казбек зэ-
хьэ зэхуэм хэтахэм ягу хэзы-
гъэхъуэн текIуэныгъэ яIэну, 
хьэщIэхэм - гукъыдэжрэ 
 гуфIэгъуэрэ щымыщIэну 
ехъуэхъуащ. 

Кубокыр «Биг Брайт» зыIэрегъэхьэ

Зеикъуэдэсхэм 
яIуощIэ

ЕхъулIэныгъэфIхэр яIэну

цинэ IэнатIэхэм я фIагъ хъуар 
нобэ ди нэгу щIокI. А псори 
къыщIыдэхъулIэр республикэ 
щхьэхуэу Урысей къэралыгъуэм 
дызэрыхэтырщ. 

«Псом нэхърэ нэхъыщхьэр ди 
щIыналъэм ис цIыхубэрщ, нобэ 
къэралым и хуитыныгъэмрэ еп-
лъыкIэмрэ диIыгъыу зауэ губ-
гъуэм ит щIалэгъуалэрщ. Дызэ-
ры зэкъуэтым шэч лъэпкъ къы-
тесхьэркъым. Сыт щхьэкIэ жы-
пIэ мэ, солъагъу дзэ Iуэху хэхам 
щыIэ щIалэхэм фазэрыдэIэпы-
къур, зыхуэныкъуэхэр зэрахуев-
гъашэр. Республикэм ис псоми 
фIыщIэ яхузощI апхуэдэ цIыху-
гъэ зэрахэлъым щхьэкIэ», - 
жиIащ Iэтащхьэм.  

КIуэкIуэ Казбек Бахъсэн щIы-
налъэм ис цIыху зыбжанэм 
къэрал дамыгъэхэр яритыжащ. 
УФ-м и Президентым и УнафэкIэ 
ЛIыгъэм и орденыр хуагъэфэ-
щащ Къубэ-Тэбэ щыщ Вын-
дыгъу Руслан, дзэ унафэщIхэм 
я фIыщIэ тхылъхэр яритыжащ 
дзэ Iуэху хэхам щыIэ прапорщик 
Гуэщокъуэ ТIэхьиррэ сержант 
нэхъыжь Мамбэт ФуIэдрэ я адэ-
анэм. 

Iэтащхьэм и жэрдэмкIэ
КъБР-м  и  Парламентыр  илъэс  30  щрикъум  ирихьэлIэу

Командэхэр

1. «Мэшыкъуэ-КМВ»
2. «Легион» 
3. «Спартак-Налшык»
4. «Астрахань»
5. «Динамо-2» 
6.«Алания-2»
7.«Победа» 

ХъыбарыщIэ

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэ-
дзэ ДыщэкI Соня, корректорхэу 
Инэрокъуэ Азэмэт (1, 3-нэ нап.), 
Елмэс ФатIимэ. (2, 4-нэ нап.).

КомпьютеркIэ газетым и теп-
лъэр ящIащ Дол Маринэ, Ныр 
Саидэ.

Сурэтхэм елэ жьар Бицу Жан-
нэщ.

Футбол

Къэралыгъуэм и махуэм и щIыхькIэ

«Мэшыкъуэ-КМВ» (Псы-
хуабэ) - «Спар так-Налшык» 
(Налшык) - 0:2 (0:1). Псы-
хуабэ. «Центральный» ста-
дион. ФокIадэм и 9-м. 
ЦIыху 630-рэ еплъащ. 

Судьяхэр: Чичилян (Мэз-
ку область), Голубев (Санкт-
Петербург), Сливчук (Мэз-
куу).

«Мэшыкъуэ-КМВ»: Сага-
нович, Саидов, Мачилов (к), 
Темишев, ЛIыхъугу, Тему-
ков (Магомедов 46), Гусен-
гаджиев (Пекъу, 66), Мэшы-
къуэ (Лаврененкэ,83), Суа-
нов (Iэшэ, 59), Бутенкэ.

«Спартак-Налшык»: Къу-
мыкъу, Молэмусэ, Бере -
зов, Гъуэгузокъуэ, Далиев, 
Хьэшыр (ХьэцIыкIу, 87), То-
пурие, Торосян (ЛIуп, 66), 
Масленников, Селяев (Мэ-
къуауэ, 57), Котов (Блий, 
66).

Топхэр дагъэкIащ: Се-
ляевым, 20 (0:1), Хьэ шы-
рым, 85 - пенальтикIэ (0:2).

Дагъуэ къыхуащIащ: Се-
ляевым, Торосян, Котовым, 
Хьэшырым, Далиевым, Те-
мишевым, Мэкъуауэм.

НАЛШЫК и «Спартак»-р 
иджыблагъэ щыхьэщIащ 
турнир таблицэм бжьыпэр 
щызыIыгъ, иужьрей зэIу-
щIиблым щытекIуа Псы хуа-
бэ и «Мэшыкъуэ-КМВ»-м 
деж. Апхуэдэ щытыкIэм гу-
гъэшхуэ дигъэщIыртэкъым 
ди щIалэхэм очко закъуи 
къахуэхьынкIэ. Апхуэдэ 
шэчри лъабжьэншэтэкъым 
- мыбы ипэкIэ екIуэкIа зэ-
IущIищми налшыкдэсхэр 
къыщыхагъэщIат. 

Зи чэзу зэхьэзэхуэми те-
кIуэныгъэр тыншу щызыIэ-
рагъэхьэн мурад яIэу хэ-
гъэрейхэм джэгур жыджэру 
ирагъэжьащ икIи зэIущIэм 
и япэ дакъикъэм Iэма-
лыфIхэр къахукъуэкIащ ди 
гъуэр къащтэну. 

«Мэшыкъуэ-КМВ»-м и 
 гъуащхьэхъумэныкъуэ, 
адыгэ  щIалэ ЛIыхъугу Ма-
рат лъэщу зэуа топым лъа-
къуэкIэ къригъэгъэзащ 
«Спартак»-м и гъуащхьэтет 
Къумыкъу Аслъэнбэч. Ауэ 
ди щIалэм и гъуащхьэм 

Хьэжнэгъуей Залинэ къиухащ 
КIуэкIуэ Валерэ и цIэр зезыхьэ 
Къэбэрдей-Балъкъэр мэкъумэш 
къэ рал университетыр. Зыхуеджар 
«Къэрал муниципальнэ управленэ» 
унэтIыныгъэрщ. Налшык къалэ ад-
министрацэм Къалэм и зыужьы-
ныгъэмкIэ, курортхэмрэ туризмэм-
кIэ и департаментым и щIэныгъэ 
лэжьакIуэщ. Къулыкъу щIэным хуэ-
Iэижьщ, и IэщIагъэр фIыуэ елъагъу, 
абы къыдэкIуэуи ар гъуазджэм 
 дихьэх хъыджэбзщ. Залинэ сурэ-
тыщIщ. Абы хуемыджа пэтми, и Iэда-
къэщIэкIхэм уатхьэкъу. IэщIагъэм, 
дэзыхьэххэм, гъащIэм теухуауэ За-
линэ и гупсысэхэр щIэщыгъуэщ. 

- Залинэ, уи сабиигъуэ гукъэкIыж-
кIэ къыддэгуашэт.

- Си сабиигъуэ гукъэкIыжхэр хуа -
бэщ. Егъэлеяуэ сыжанти, дакъикъи 
сытепыIэртэкъым. Дунейр щхъуэ кIэ-
плъыкIэт сэркIэ - къэзжыхьырт, сы-
джэгурт, сыгушхуэрт. Иджырей смарт-
фонхэмрэ гаджетхэмрэ ди са бии -
гъуэм зэрыхэмытам и фIыгъэкIэ, ди 
джэгукIэхэр дахэт, узыгъасэт. Си гум 
IэфI куэд илъщ а зэманым теу хуауэ. 
Сыт сыщыцIыкIум сыдэзыхьэ хыу 
щытар жыпIэмэ, IэпэкIэ зыгуэрхэр 
зэIущэным, дэным, нэхъ иужьыIуэкIи 
сурэт щIыным. Сурэт щIыныр си гъа-
щIэм къыхэнэпащ. 

- Балигъ ухъуным и нэщэнэр сыту 
пIэрэ?

- Уи упщIэм философие хэлъу къы-
щIэкIынущ - абы зебгъэубгъумэ, гуп-
сысэр куэду къызэрыкIынущ, кIыхьуи 
утепсэлъыхьыфынущ. Сэ нэхъ кIэщIу 
къэзгъэлъэгъуэнщи, балигъыпIэ уиу-
вэным и нэщэнэщ уи къэкIуэнум уе-
гупсыс зэрыхъур. Уи хъуэпсапIэхэми 
таурыхъ хьэл яIэжкъым абы щыгъуэм, 
атIэ зэбгъэхъулIэфынщ узыщIэхъуэ п-
сыр. ГъащIэр къызэрымыкIуэу гъэ-
щIэгъуэну зэхэлъщ, и хабзэхэр  нэсу 
къыбгурыIуэфынукъым илъэс пщы-
кIутхуми, илъэс блыщIрэ тхурэ ухъуа 
нэужьи. Абы къыхэкIыу, балигъыпIэ 
уиувэным сэ къызогъэкI укъэ зыу-
хъуреихь дунейм уэ езыри узэры-
щыщым уегупсыс щыхъуар. 

- Къэрал муниципальнэ IэщIагъэу 
къыхэпха унэтIыныгъэм и гугъу 
къытхуэщIыт.

ЩIы губжьам и зы техьэгъуэ 
 къигъэлъэгъуащ мы махуэхэм - 
фокIадэм и 9-м Мароккэм щыIащ 
балли 7,2-рэ зыIыгъа щIыхъей 
шынагъуэ. Абы хэкIуэдауэ нобэкIэ 
къагъуэтыжащ цIыху 2400-м я 
хьэдэр, къызэтещэща унэ лъаб-
жьэхэм сыт хуэдиз щIэлъми 
къэхутэгъуейщ.

АПХУЭДЭ дыдэ ди нэгу щIэкIат 
2023 гъэр къыщихьагъащIэм - Тыр-
кумрэ Сириемрэ щIыхъей шына- 
гъуэ къыщыхъуу, цIыху мин 50-м 
щIигъу щыхэкIуэдам. ЗэрыжаIэм-
кIэ, мыбыи хэкIуэдам къищы нэ-
мыщIа, иджыри апхуэдиз дыдэ 
 уIэгъэ хъуащ, цIыху миным щIигъу 
сымаджэщхэм щIэлъщ, къэралым 
щыгъуэ махуищыр гузэвэгъуэ за-
щIэкIэ ирехьэкI. Сыту жыпIэмэ, 
 гъуэгухэр апхуэдизкIэ зэтекъутащи, 
языныкъуэ щIыпIэхэм уекIуэлIэнкIэ 
зы Iэмали иIэкъым, ауэ щыхъукIэ, 
унэ лъабжьэхэм щIипIытIарэ псэууэ 
къызэтенахэм дэIэпыкъуэгъу ямы-
гъуэту щIэлъщ.

- Апхуэдэу щIыхъей шынагъуэ зэи 
слъэгъуакъым. Си адэм сеупщIат, 
уеблэмэ. Абыи мы ди нэгу щIэкIам 
хуэдэу зэи имылъэгъуауэ, жаIэжуи 
зэхимыхауэ жеIэ. Бгылъэхэр нэхъ 
зэтрикъутауэ, абыкIэ щыпсэухэм я 
нэхъыбэр хэкIуэдауэ къысфIощI. 
Сыту жыпIэмэ, дэIэпыкъуэгъу псын-

щIэр зэпымычу абыкIэ макIуэ- къо-
кIуэж. Мароккэм и ищхъэрэ щIына-
лъэм къищынэмыщIа, зэрыкъэ ра-
лыгъуэу зэхащIащ щIыхъейр, - жеIэ 
Марракеш щыщ Саге Мохамед. 

Журналистхэм къызэратымкIэ, 
языныкъуэ бгылъэ жылагъуэхэмкIэ 
дэкI гъуэгу закъуэр зэхэкъутащи, 
абы щыпсэухэм я Iуэху зыIутыр зы-
ми ищIэркъым, интернетымрэ те-

лефонымрэ щыпхыкIкъым. 
Геологхэм зэрыжаIэмкIэ, Марок-

кэм апхуэдэ щIыхъей къыщыхъун 
хуеякъым. Ар Африкэ ищхъэрэ- къу-
хьэ пIэ щIы щхьэфэм тетщи, литос-
ферэм и плитахэм я зэпылъыпIэм 
пэжыжьэщ. Арами, Атлас къуршым 
(Мароккэмрэ Алжирымрэ я зэ-
пылъы пIэм деж) зридзэри, зэхи-
къутащ щIыхъейм. Балли 7,2-рэ 

иIыгъыу зридза нэужь дакъикъэ 19 
дэкIри, етIуанэу иудынащ балли       
4,9-рэ щIэлъу. 

Африкэ Ищхъэрэм щIыхъей 
куэдрэ къыщыхъуркъым. Мыпхуэдэ 
дыди иужьрей илъэси 120-м ялъэ-
гъуатэкъым. 

- Геофизикхэм хуабжьу ягъэщIэ-
гъуащ Мароккэм зэкIэлъхьэужьу 
 щIыхъеитI зэрыщыIар. Тыркум 
 ебгъапщэмэ, а ди нэгу щIэкIа ду-
нейкъутэжыр къэхъун ипэ, Азие 
ЦIыкIум зы тхьэмахуэ хуэдизкIэ 
тIэкIу-тIэкIуурэ хъеящ щIыр. Мыб-
деж, зэуэ къыкъуэуащ. Ари тIэу 
зэкIэлъхьэужьу. США-м къызэ риб-
жамкIэ, километр 18 и кууагът эпи-
центрым. Абы къикIыр абдеж щы-
зэхуихьэса гуащIэр зэхуэдэу  щIы 
щIагъым щIимыгъэкIуэдэжу, къыд-
рихуери, щIы щхьэфэр зри дзауэ 
аращ. Зридзэ мыхъуу, щIыр зэгуит-
хъащ, иублэрэкIащ. Абы щIи пIытIа 
цIыхухэри псэууэ къы щIэп хыжыну 
куэдкIэ нэхъ гугъущ, унэ  къутахуэхэр 
зэтепхыжын нэхърэ, - жеIэ ЩIым и 
физикэмкIэ РАН-м и Институтым и 
лэжьакIуэ, геофизик Жигалин Алек-
сандр. 

ФЫРЭ  Анфисэ.

«Урысей гвардием и ма-
хуэхэр» акцэм хыхьэу, 
 УФ-м и Лъэпкъ гвардием и 
управленэу КъБР-м щыIэм 
и лэжьакIуэхэмрэ вете-
ранхэмрэ Налшык къалэм 
и школ №33-м щрагъэ-
кIуэкIащ лIыгъэм и дерс. 
Ар ирагъэхьэлIат Террори-
змэм ебэнхэм я зэкъуэ-
тыныгъэм и махуэм. 

ЩIЫНАЛЪЭМ и ветеран 
организацэм и тхьэмадэ, по-
лицэм и полковникыу отс-
тавкэм щыIэ Хужьокъуэ 
 Руслан школакIуэхэм яху-
тепсэлъыхьащ терроризмэр 
зищIысым, Урысей гварди-
ем и дзэ къулыкъущIэхэу 
 къалэныр зыгъэзащIэу хэ-
кIуэдахэм. 

- Мы махуэхэм дигу къэд-
мыгъэкIыжынкIэ Iэмал иIэ-
къым 2004 гъэм фокIадэм и 
1-м Беслъэн къалэм къы-
щыхъуа гуауэшхуэр. Дэ ди 
къалэнщ тхузэфIэкI псори 
длэжьыну апхуэдэ гузэвэ-
гъуэм зэи къытримыгъэзэ-
жын папщIэ, - жиIащ Хужьо-
къуэм. 

БАХЪСЭН  Азэмэт.

Шэрэдж районым и прокуратурэм зэ-
хигъэкIащ щIыпIэм щыпсэум къита тхьэу-
сыхафэр - абы къимыгъэсэбэпа щIыуэпс 
газым пэкIуэ щIыхуэ кIэщIатхат.

ЗЭРАУБЗЫХУАМКIЭ, гъэсыныпхъэкIэ къы-
зэзыгъэпэщ IуэхущIапIэм, унагъуэм игъэ-
кIуэщIа газыр къэзыпщ я Iэмэпсымэр тэмэ -
му лажьэ пэтми, абы къигъэлъэгъуар къи-
мылъытэу, апхуэдэ зытемыт бжьамийхэр 
къэзыгъэсэбэпхэм мазэм пэкIуэу ятын хуей-

уэ ягъэувауэ щыIэ мардэхэм трищIыхьри, 
къэтхьэусыхам сом мин 80-м нэблагъэ 
щIыхуэу къытригъэхуат.

Iуэхур зэхагъэкIри, прокуратурэм Iуэху-
щIапIэм и унафэщIым иригъэлъагъужащ 
 къуаншагъэ зэрилэжьар. 

Арати, къытрагъэхуа щIыхуэ нэпцIыр тра-
хыжащ, къэтхьэусыхам и хуитыныгъэхэр 
зэфIагъэувэжащ. 

УАРДЭ Жантинэ.

Къулыкъур и IэщIагъэщ, сурэт щIыныр и дуней тетыкIэщ

Узыщымыгугъам
нэхъ ущогуфIыкI

трихужа топым кIэщIу къы-
кIэлъеуэжащ псыхуабэ дэс-
хэм я топджэгу Темуков 
Амыр хъан. Ар зэуа топыр, 
насып диIэти, гъуэ нэщIым 
дэкIыным мэскъал фIэкIа 
имыIэжу къыдихыжащ Да-
лиев Дауд.

Къэбгъэлъагъуэмэ, зэIу-
щIэм и пэщIэдзэм хэгъэ-
рейхэм топыр нэхъыбэрэ 
яIыгъащ, ди гъуащхьэм 
 Iутащ. АрщхьэкIэ, дауэ мы-
хъуами, Налшык и ко-
мандэм хузэфIэкIащ зэIу-
щIэм и бжыгъэр япэу къы-
зэIуихын. Ар зригъэхъу -
лIащ Селяев Амырхъан. 
Абы IэкIуэлъакIуэу къигъэ-
сэбэпащ гъуащхьауэ Котов 
Саввэ Iэзэу кърита топыр. 
Апхуэдэ щIыкIэкIэ, зэIу-
щIэм и япэ Iыхьэм и кум 
 нэсауэ ди командэр 1:0-у 
япэ ищащ. 

Зэпеуэм и етIуанэ Iыхьэм 
хэгъэрейхэр хущIэкъуащ 
бжы гъэр зэхуэдэ ящIыжу 
бжьыпэри яубыдыжыну. Ди 
гъуэм топыр дигъэкIыну 
 IэмалыфIхэр иIэщ Iэшэ 
 Анзор, ауэ абы екIуу пэ-
щIэуващ Къумыкъу Ас-
лъэнбэч.

КIэух бжыгъэр зыгъэувар 
Хьэшыр Аланщ. Маслен-
ников Игорь лъэщу зэуа 
 топыр «Мэшыкъуэ-КМВ»-м 
и гъуащхьэхъумэныкъуэ 
 Пекъу Ислъам и Iэм техуэ -

ри, абы къыхэкIыу ягъэува 
пенальтир ди щIалэм Iэзэу 
 игъэзэщIащ.

Хэгъэрейхэр адэкIи 
 хущIэкъуащ, джэгум хухаха 
зэманым къриубы дэу зэIу-
щIэм и бжыгъэр зэхуэдэ 
яхуэмыщIыжми, топ закъуэ 
налшыкдэсхэм къыхуда-
гъэкIыну, ауэ ди щIалэхэм 
абыхэм зы Iэмал ирата-
къым. Апхуэдэ щIы кIэкIэ, 
Налшык и «Спартак» - м 
текIуэныгъэр къихьауэ и унэ 
къигъэзэжащ. 

ФокIадэм и пэщIэдзэ 
 махуэхэм Урысей Феде-
рацэм футболымкIэ и етI-
уанэ лигэм и «Б» диви-
зионым и ЕтIуанэ гупым 
щекIуэкIа адрей зэIущIэ-
хэми щытепщар хэгъэрей-
хэращ: «Легион»-р (Мэ-
хъэчкъалэ) и унэ щыте-
кIуащ «Алание-2»-м (Вла-
дикавказ), зэIущIэм и 
бжы гъэр 5:2-уэ. Апхуэдэуи    
и топ джэгу губгъуэм щы-
лъэщащ  Мэхъэчкъалэ и 
«Динамо-2»-р. Ар 1:0-у те-
кIуащ Астра хань и «Аст-
рахань»-м. 

КъыкIэлъыкIуэ джэгу-
гъуэр «Спартак-Налшы-
кым» фокIадэм и 17-м ири-
гъэкIуэкIынущ. А махуэм ди 
щIалэхэм кърагъэблэгъэ-
нущ Мэхъэчкъалэ и «Дина-
мо-2»-р.

БЭТОКЪУЭ Албэч. 

- Сызэрысабийрэ зэзгъэщIэну сфIэ-
гъэщIэгъуэнт къэралыгъуэхэм я тхы-
дэхэмрэ я зэхэлъыкIэхэмрэ, дунейм и 
зыужьыкIэр. Захуагъэмрэ пэжымрэ 
сри телъхьэщ сызэрыцIыкIурэ. Гъуаз-
джэм срицIыхуми, мы зи гугъу сщIа 
Iуэхугъуэхэри сфIэгъэщIэгъуэнщ. Абы 
къыхэкIыу, IэщIагъэу къыхэсхынум 
тын шу сыкъытеувыIащ. Школми уни-
верситетми фIы дыдэу сыщеджащ. 
СэркIэ щIэныгъэ зэгъэгъуэтыныр 
 гугъуехьу щыткъым, атIэ удэзыхьэх - 
узыIэпызышэщ. 

- Уи лэжьыгъэм теухуауэ гурыфIы-
гъуэ нэхъыбэу къызыхэпхыр сыт?

- Ди республикэм папщIэ сэбэпы-
нагъ злэжьыну Iэмал къызэрызи -
тырщ. Аращ езыр къэрал управленэ 
жыхуэтIэм и мыхьэнэри. 

- Къэрал IэнатIэр уи IэщIагъэу, 
сурэт щIыныр уи дуней тетыкIэу 
жыпIэ хъуну?

- Пэж дыдэщ. Ауэ, гъуазджэм теу-
хуауэ къыхэбгъэщам тIэкIу сыкъытеу-
выIэнут… Гъуазджэр - зы псалъэ за-
къуэ щхьэкIэ, мы дунейр къыбгуры-
IуэнымкIэ нэхъ Iэмал пэж дыдэу щы-
Iэрщ. Мы псалъэм и купщIэр куущ 
къызэрымыкIуэу, сыту жыпIэмэ ар 
хэплъагъуэфынущ сытми. Сэ хуабжьу 
сфIэфIщ абы сыхэтыну, сы щы щыну. 

- Сыт сурэту пщIыну нэхъ удэзы-
хьэхыр?

- Сэ нэхъыбэу сощI цIыху сурэтхэр. 
Пэжщ, иужьрей зэманым сурэт лIэу-
жьыгъуэ сыдэзыхьэххэр зыкъом-      
кIэ  нэхъыбэ хъуащ, щIэ куэд къэс-

щIащ. Куэд сфIэтелъыджэщ, солэжь, 
содж. 

- Уи IэдакъэщIэкIхэм соплъри, ахэр 
уэс хьэлIэмэ, бзылъхугъэ хьэлу, уи 
гум хъуэпсапIэхэр щыкуэду, абыи 
къыдэкIуэу, Iуэхугъуэ куэдым пэ-
лъэщыфын лIыгъэ къыпкъуэкIы-
фыну согупсыс…

- Тхьэм уигъэпсэу! Сызытепсэ лъы-
хьыжын сфIэфIкъым. Ауэ, си хьэл-щэ-
ным къыхэзгъэщхьэхукIын хуейIамэ: 
си гум фIы илъщ, сыерыщщ. 

- Хэт уэркIэ щапхъэр?
- Си адэ-анэр. Сэ куэд къысхалъ-

хьащ абыхэм, гупсысэу сиIэхэм, си ду-
ней тетыкIэм, си хьэл-щэным ахэрщ я 
щIэдзапIэр. 

- Уи сабий хъуэпсапIэхэмрэ иджы 
уи гур жан зыщIхэмрэ зэтехуэрэ?

- ХъуэпсапIэр къэкIуэнум дызэры-
щыгугъ фIыгъуэ гуэрщ. Дауи, сабий 
хъуэпсапIэхэр балигъым ейм ещхь-
къым, сабийм и гупсысэр къэмыхъу-
фын Iуэхугъуэ куэдым зэрыщыIэм 
къы хэкIыу. Балигъыр зыщIэхъуэпсхэм 
мурадкIэ уеджэ хъуну си гугъэщ - ахэр 
зэбгъэхъулIэ мэхъу. 

Къапщтэмэ, си хъуэпсапIэ нэхъыщ-
хьэщ дунейр мамырыну! 

- Сыт насыпыр?
- Насып хэплъэгъуэфынущ дунейр 

зэрыуэфIым, псэкIэ ппэгъунэгъухэм я 
дыхьэшх макъым, псоуэ нэху укъы-
зэрекIам. Иджыри куэд къыпыпщэ-
фынущ…

Епсэлъар  ГУГЪУЭТ  Заремэщ. 

КъызыхэкIар  къагурыIуэркъым

ЛIыгъэм и дерс

КъБР-м и Къэралыгъуэм и 
махуэм и щIыхькIэ рес-
публикэм и щIыналъэхэмрэ 
къалэхэмрэ зэхыхьэ гъэ-
щIэгъуэнхэр, концертхэр, 
выставкэхэр, пшыхь гукъи-
нэжхэр щекIуэкIащ. Респуб-
ликэм щыпсэухэмрэ абы и 
хьэщIэхэмрэ махуэшхуэм 
иращIэкIа Iуэху дахэхэм я 
нэгу зыщрагъэужьащ, за-
гъэпсэхуащ. 

НАЛШЫК и Театр Щхъуан-
тIэм фокIадэм и 9-м рес-
публикэм и артистхэм щатащ 
«Си хэку, си республикэ» 
 концертыр. Уэрэдрэ къафэкIэ 
гъэнщIа а зэхыхьэр махуэш-
хуэм и курых хъуащ жыпIэ -
мэ, ущыуэнукъым. Концер-
тыр ягъэдэхащ «Кабардин-
ка» къэрал академическэ 
къэфакIуэ ансамблым, «Бал-
кария» къэрал IуэрыIуатэ-эт-
нографие къэфакIуэ ансам-
блым, уэрэдымрэ къафэмкIэ 
«Тэрч къэзакъхэр» IуэрыIуатэ 
гупым, уэрэджыIакIуэ цIэры-
Iуэхэу Бэрбэч Аскэр, Текуев 
Амур, нэгъуэщIхэми. Дунейр 
зэрымыуэфIми емылъытауэ, 
сыхьэтитIым щIигъукIэ екIуэ-
кIа концертыр щIэщыгъуэ, 
 гукъинэж ящыхъуащ абы 
еплъахэм.

Налшык и Къэрал концерт 
гъэлъэгъуапIэм и гупэ уты-
кум деж зыкъыщигъэлъэ-
гъуащ Те мыркъан Борис и 
цIэр зезыхьэ Къэбэрдей- 
Балъкъэр къэрал филармо-
нием и симфоние оркест-
рым. Оркестрым и дири жё-
рыр икIи художественнэ 
унафэщIыр музыкант, УФ-м 
щIыхь зиIэ и артист Темыр-
къан Пётрщ. Концертыр ира-
гъэжьащ Къэ бэрдей-Балъ-
къэрым и гимнымкIэ. Иужь-
кIэ ягъэзэщIащ УФ-м гъуаз-
джэ хэмкIэ щIыхь зиIэ и 
лэ жьакIуэ, КъБР-м и цIыхубэ 

артист, КъБР-м и Къэрал сау-
гъэтым и лауреат ХьэIупэ 
ДжэбрэIил, Чайковский Пётр, 
Брамс Иоганнес, Хачатурян 
Арам, нэгъуэщIхэми я лэ-
жьыгъэхэр. Абы къы пызы-
щэу, Къэбэрдейр Урысейм 
зэ рыгухьэрэ илъэс 400 зэ-
рыри къум и цIэр зезыхьэ 
 утыкум Налшык къалэм и 
щэнхабзэ зыгъэпсэхупIэ парк 
зэгухьэныгъэм и эстрадно-
духовой оркестрым концерт 
щитащ. «Иоканто» уэрэд-
жыIакIуэ студием «Чайный 
домик» шхапIэм и гупэм деж 
иIэ утыкум зыкъыщигъэлъэ-
гъуащ. КъБР-м и Профсоюз-
хэм ЩэнхабзэмкIэ я унэм и 
утыкум концерт щатащ 
«Elvishow» студием и уэрэд-
жыIакIуэхэм. «Восток» кино-
театрым и гупэм деж щы-
зэхуэсахэм я уэрэдхэр жра-
Iащ «Родник» къэзакъ хо-
рымрэ зауэмрэ лэжьыгъэмрэ 
я ветеранхэм я «Эстафета» 
хорымрэ. КъищынэмыщIауэ, 
ГъуазджэхэмкIэ сабий школ 
№1-м, №2-м я гъэсэнхэмрэ 
сабий творчествэмкIэ «Эру-
дит» центрым екIуалIэ ныб-
жьыщIэхэмрэ зыкъагъэлъэ-
гъуащ. КъБР-м Щэнхабзэм-
кIэ и фонд Вэрокъуэ Влади-

мир и цIэр зезыхьэми кон-
церт щIэщыгъуэ щекIуэкIащ, 
«Родник» къэзакъ хорымрэ 
республикэм и лъэпкъ щэн-
хабзэ центрхэмрэ я артистхэр 
хэту.

Уэрам театрхэм я «На сы-
пым и къалэ» фестивалым 
хыхьэу, Къэзан къалэм, 
Моск варэ Санкт-Петербургрэ 
я театр труппэхэм я артист 
цIэрыIуэхэм Абхъазым и 
 утыкумрэ Долинск Къуэны-
къуейм и цIэр зезыхьэ и уэра-
мым щаухуа «ЗыгъэпсэхупIэ» 
скверымрэ гукъинэжу зы-
къыщагъэлъэгъуащ. Фести-
валым хыхьэу республикэм и 
цIыхубэ IэпщIэлъапщIэхэм я 
IэрыкIхэр утыку кърахьащ, 
IэпэIэсэхэм мастер-классхэр 
ятащ. Апхуэдэу Къэбэрдей 
уэрамым и лъэс гъуэгу зе-
кIуапIэмрэ Долинск щыIэ 
«ЗыгъэпсэхупIэ» скверымрэ 
апхуэдэ гукъыдэж зиIэхэр 
 кино щеплъащ. А щIыпIэхэм 
деж тхылъ выставкэхэри 
къыщы зэрагъэпэщат.

Къэбэрдей уэрамым и лъэс 
зекIуапIэм Налшык къалэм и 
тхыдэм теухуа сурэт гъэ-
лъэгъуэныгъэр къыщызэра-
гъэпэщащ. Ар фокIадэм и кIэ 
пщIондэ лэжьэнущ. Апхуэ -

дэу «Сквер 100 летия» па-
вильоным щагъэлъагъуэ 
«Къалэм и тхыдэр» выстав-
кэр. Гъэлъэгъуэныгъэр къы-
зэIуаха нэужь, къыпащащ 
«Архитекторым дыщIыгъуу 
щыхьэрым зыщыдоплъыхь» 
IуэхумкIэ, «Си къалэ» зэхы-
хьэмкIэ. Республикэм щып-
сэухэмрэ абы и хьэщIэхэмрэ 
Къэбэрдей уэрамым и «Пе-
риметр» арт-IуэхущIапIэм 
деж тхылъхэмрэ хьэпшып-
хэмкIэ щызэхъуэжащ.

Москва къикIа «1/2 оркест-
ра» музыкэ гупым Абхъазым 
и утыкум концерт щатащ. Ар-
тистхэм къагъэлъэгъуащ 
 макъамэ Iэмэпсымэхэм еуэ-
ным щаIэ зэфIэкIхэр, абы 
жанр зэмылIэужьыгъуэхэм 
щыщ, езыхэм зэхалъхьэжа 
макъамэ щIэщыгъуэхэр хы-
хьэу. Москва и «За углом» те-
атрым и артистхэм ягъэлъэ-
гъуащ «Дисапед шоу» спек-
таклыр. Апхуэдэу Москва и 
«Высокие братья» цирк-те-
атрым и артистхэр щыджэ-
гуащ «Летающий дурацкий 
цырк Даниила Хармса» спек-
таклым. Санкт-Петербург и 
«Лицедеи Вячеслава Полуни-
на» театрым, «Театральные 
технологии», SAD KO VA IZ G-
DO VA IуэхущIапIэхэм, «Лёг-
кие крылья» уэрам театрым 
(Альметьевск къалэ) я актёр-
хэм, клоунхэм зыкъагъэлъэ-
гъуащ.

Налшык къалэм и иппод-
ромым шыгъажэ щекIуэкIащ. 
«Дружба народов Северного 
Кавказа» Iуэхум хыхьэу, лъа-
къуэрыгъажэкIэ къызэ дэ жэ-
нымкIэ зэпеуащ. ХьэтIохъу-
що къуэм и хадэм ит аттрак-
ционхэмрэ зоопаркымрэ 
ныб  жьыщIэхэм я нэгу зыщ-
рагъэужьащ. 

ТЕКIУЖЬ  Заретэ.
Сурэтхэр Къарей Элинэ 

трихащ.


